
F
پێشهكى:

لەگــەڵ فراوانــی و ئامێــرو دەزگا خزمەتگوزاریەکانــی فێربوونــی ســەردەمدا، 

هێشــتا ئێمــە لــە ســەرەتایەکی زۆر ســەرەتایداین، وەك پێویســت و وەك ئــەوەی 

کــە هەیــە ســودمان لــەو ئامێــرو خزمەتگوزاریانــەی ســەردەم وەرنەگرتــووە.

لــە  موتەوەفــرە  و  ئامێــرەکان  بــە  دەگات  دەســتمان  بنەڕەتــدا  لــە  مــادام 

بەردەســتماندا، دەکرێــت ئێمــەش هاوشــانی گەلانــی تــر، بــە کەمتریــن مــاوەو 

تێچــووی ئامانجەکانمــان بپێکیــن، نــەك هــەر لەســەر هەمــان ڕێچکــەی کــۆن و 

دووبارەکردنــەوەی هەڵــەکان.

چەند وانەو تێبینی گرنگ و خێرا بۆ قوتابیان لەم پەیامەی قیبلەدا.

چۆن سود لە کاتەکانت دەبینی بەهۆی بیستنەوە

ــرد هەمــوو  ــەك کارم دەک ــە جێگەی ــا ل ــە بەریتانی ــووم ل ــۆ ب ــە زانک ــك ل کاتێ
شــەوێك لــە کاتژمێــر ٥ی ئێــوارە بــۆ ٤ی بەیانــی، زیاتــر لــە کاتژمێرێکیــش 
ــری  ــە ٩ کاتژمێ ــر ل ــوو زیات ــر ب ــووی ١٢ کاتژمێ ــۆی هەم ــوو، ک ــۆ ب هاتووچ
ــی ســودم  ــە دەمزان ــەی ک ــەو مادان ــی ڕۆژوو هەمــوو ئ گوێبیســتی وانەکان
پــێ دەگەیەنێــت لــە ڕێگــەی جیهــازی تۆمارکردنــەوە گوێــم لــێ دەگــرت، لــە 
ســەرەتاوە ئــەو جێگــەی کارم لــێ دەکــرد بانگیــان کــردم وتیــان نابێــت ئــەو 
جیهــازە بــۆ گوێگرتــن بــەکار بهێنێــت، منیــش وتــم هیــچ کاریگــەری لەســەر 
ــاو کارگەکــەدا  ــەڵام هەندێــك جــار کــە بەن ــا ب ــان ن کارەکــەم کــردووە؟ وتی
دەگەڕێیــت لەوانەیــە دەنگــی ڕافیعــەکان نەبیســتیت و لێــت بــدات، دواتــر 
لەســەر ئــەوە ڕێکەوتیــن کــە یــەك گوێــم بــۆ ئــەوان و گوێیەکیــش بــۆ 
خــۆم، بــەو شــێوە یــەك گوێــم بــۆ بیســتی ووتــارو وانــەکان بــەکار دەهێنــاو 
ــا  ــەوە بڵێــم تەنه ــە کورتــی دەمەوێــت ئ ــۆ وریایــی خــۆم، ب گوێیەکیشــم ب
یــەك گوێــش بەســە بــۆ ئــەوەی ســەرکەوتووبین، جــا ئەگــەر قوتابــی کاتــی 
هەبێــت و ئیــش نــەکات و هەمــوو جەســتەی هــی خــۆی بێــت، حــەق وایــە 

زۆر نمرەکانیشــی بــەرز بێــت. 

چۆن سود لە کاتەکانت دەبینی بەهۆی خوێندنەوەوە

گرنگتریــن کار لــە بــواری خوێندنــدا توێژینەوەیــە، زانکۆکانــی جیهــان 
ئەوانــەی لــە پلــەی زۆر بــەرزدان قوتابیانــی فێــری توێژینــەوە دەکات 
خوێندنــەوە  ناچــاری  قوتابــی  ئــەوکات  لەبەرکــردن،  و  زانســت  نــەك 
دەبێــت، فێربوونــی توێژینــەوە لایەنــی نەزەریەکــەی زۆر ئاســانەو هەمــوو 
کــەس بــە ئاســانی فێــر دەبێــت، دواتــر پێویســتە زۆر بخوێنیتــەوە بــۆ 
زانکــۆ  زانکــۆ،  لــە  وەرگیراوبێــت  بەڵگــەدارو  توێژینەوەکــەت  ئــەوەی 
ــۆی  ــی دەوترێتTurnitinبەه ــە پێ ــان هەی ــکەوتووەکان بەرنامەیەکی پێش
ئــەو بەرنامــەوە ئاســتی توێژنەوەکــە دیــاری دەکــەن و دەزانــن گــەر قوتابــی 
لــە هــەر جێگەیــەك توێژینەوەکــەی دزی بێــت و لــە ڕێــژەی خــۆی تێپــەڕی 
قوتابــی فەســڵ دەکــەن، بــەڵام بــە داخــەوە لــە کوردســتان توێژینەوەیــەك 
لــە زانکۆیــەك بــۆ زانکۆیەکــی تــر پێــی نازانــن و هــەر لــە ئەنتەرنێــت 
پرێنتــی بکــەو نــاوی خۆتــی لــێ بــدە نمرەیەکــی بــاش دەهێنیــت، پێویســتە 
زانکــۆکان ئــەو بەرنامەیــەکان هەبێــت و ئــەو بەرنامــەش تەنها بــە زانکۆکان 
دەفرۆشــرێت و لــە خــوارەوە لینکەکەیەتــی و هیــوادارم زانکــۆی ســلێمانی 
و ســەلاحەدین و گشــت زانکۆکانــی کوردســتان ســودی لــێ وەرگــرن و 

ــرن. ــان وەرگ ــای خۆی ــە توان ــود ل ــش س قوتابیانی
ــت  ــت دەتوانێ ــتێکی بووێ ــەر زانس ــوو ه ــەوە ب ــری توێژن ــی فێ ــەر قوتاب گ

ــۆی. ــی خ ــە ئیختساس ــکات ب بی
https://www.turnitin.com

هەرگیز ڕەزیلی لە کتێب کڕیندا مەکەن

ــەو  ــە مەنهەج ــە ک ــەو کتێبانەی ــەر ئ ــزی لەس ــەر تەرگی ــار ه ــی زۆرج قوتاب
ــەوەدا  ــەڵ ئ ــەوە، لەگ ــۆی دەدات ــە زانک ــاڵدا ب ــای س ــە کۆت ــت و ل دەیخوێنێ
ــەر  ــە ه ــەی ل ــت کتێبەک ــە دەیخوێنێ ــەك ک ــەر مادەی ــی ه ــتە قوتاب پێویس
جێگەیــەك و بــە هــەر نرخێــك دەســتی بکەوێــت و توانــای هەبێــت بیکڕێــت 
باشــە بــۆ ئەرشــفی خــۆی و بــۆ ئــەوەی ئــەو زانســتەی لا ون  نەبێــت، 
هــەر کتێبێکــی هاوشــێوەو یاریدەدەریشــی لەگــەڵ بێــت باشــترە، چونکــە 
خوێندنــی ڕاســتەقینە لــە دوای زانکــۆوە دەســت پــێ دەکات و دەبێــت 
مەکتەبەیەکــی بەلانــی کەمــەوە گــەر خنجیلانــەش بێــت هەبێــت، زۆر 
زۆر هەڵەیــە تەنهــا پشــت بــە ئەنتەرنێــت و کۆمپیوتــەر ببەســتیت، ڕاســتە 
ئاســانەو زۆر شــتی تێــدا دەســت دەکەوێــت، بــەڵام لــە بــواری کرداریــدا کــێ 
دانیشــتووە بەبــێ پچــڕان کتێبێــك لەســەر کۆمپیوتــەر بخوێنێتــەوە، جگــە 
ــۆ چــاو هەیــەو زووتــر خوێنــەر  ــەوەی بەهــۆی ڕۆشــنایەکەیەوە زیانــی ب ل
مانــدوو دەکات، ئــەوە بــێ کارەبایــی لای خۆشــمان و خــاوی ئەنتەرنێــت بــا 
لــەولاوە بوەســتێت، ئاســاییە ڕەزیلــی لــە جــل و بــەرگ و خوارنــدا بکرێــت 

بــەلای منــەوە بــەس نــەك لــە کتێــب کڕینــدا. 

با دیاریەکانتان بۆ یەکتری کتێب بێت

لــە ئاهەنگــی دەرچوونــی قوتابیانــدا زۆرتریــن گــوڵ دەکڕدرێــت و زۆرتریــن 
پــارەی بــۆ ســەرف دەکرێــت، بــەڵام چ گوڵێــك هەیــە بۆنــی لە کتێب خۆشــتر 
بێــت، یــان زۆرجــار ئێمــە ســەردانی قوتابیــان دەکەیــن بیرمــان لای ئەوەیــە 
خێزانمــان مەنجەڵێــك یاپراخمــان بــۆ حــازر بــکات بۆیــان، یــان دیــاری جــۆر 
ــە  ــب بکرێت ــە کتێ ــەق وای ــە ح ــت، ک ــان دەکڕدرێ ــۆ قوتابی ــر ب ــۆری ت بەج
ــری  ــی ت ــۆ چینەکان ــا ب ــی، هەت ــۆ قوتاب ــە ب ــی ی ــتر ن ــەوەش باش ــاری و ل دی
کۆمەڵگــەش، لــە ئــوردون کەســێك کــە ژن دەهێنێــت کتێبــی بــۆ دەبــەن بــە 
دیــاری ئــەوەی کــە پێویســتە بــۆ ژیانیــان، وەك قورئانێکــی پیــرۆز، فیقهــی 

مەزهەبێــت، تەفســیرێکی دیــاری کــراو وە هەروەهــا. 

ئەنتەرنێت و گۆگل بووك وەك سەرچاوەیەکی گرنگ بۆ توێژینەوە

بەداخــەوە زۆرێــك لەوانــەی ئەنتەرنێــت بــەکار دێنــن لــە کوردســتاندا 
وەك کەرەســتەیەکی کات کوشــتن بــەکاری دەهێنــن! هەیــە کــە باســی 
ئەنتەرنێتــی لەگــەڵ دەکەیــت وا دەزانێــت مەبەســتت فەیســبووكە! نازانــن 
ــتەش  ــە ئێس ــش هەی ــت، زۆری ــای ئەنتەرنێ ــە دەری ــە ل ــبووك دڵۆپێک فەیس
فێــر نەبــووە بتوانێــت ڕاســتەوخۆ ناونیشــانی ســایتێك لــێ بــدات و بڕواتــە 
ــەکاری  ــە ب ــە ڕۆژان ــەم فەیســبووکەش ک ــۆ ئ ــووە ب ــا زۆرم بین ســەری، هەت
ــە ڕێگــەی گۆگلــەوە دەیدۆزێتــەوە!، گرنگــە قوتابــی فێــری ئــەوە  دێنێــت ل
ــەوەو  ــایتەکان بکات ــە س ــەت ب ــی تایب ــدا مەلەف ــە کۆمپیوتەرەکەی ــت ل ببێ
ــە پێــش  ــەوەی وەك نەخشــەیەك ل ــۆ ئ ــە ڕێــزی یەکــدا، ب ــکات ب ــان ب پۆلێنی

چــاوی بێــت و هــەرکات ویســتی کات نەکوژێــت بــە گــەڕان بەدوایــدا، یــان 
ڕۆژانــە شــتێکی گرنگــی دەکەوێتــە پێــش چــاو بیــان خاتــە ڕێزبەنــدی ئــەو 
ــت  ــەوە گەرچــی زۆریــش کتێب ــۆ توێژین ــی، زۆرجــار ب ــەی کردوویەت پۆلێن
ــەوە هەبێــت و دۆســت و برادەریشــت هەبێــت و یارمەتیــت بــدەن  ــە ماڵ ل
هــەر پێویســتی تــرت دەبێــت، ئــەوکات لــە ئەنتەرنێتــدا ســەرچاوە گەلێکــی 
ــێ  ــە ب ــەوەی کــە ب ــدا جگــە ل ــی جیهان ــە زانکۆکان یەکجــار بەســود هــەن، ل
لــە ئەنتەرنێــت ئــەوان حســاباتی تریــان  بەرانبــەر دەســت دەکەوێــت 
هەیــەو پێشکەشــی قوتابــی دەکــەن کــە بــە وشــەی نهێنــی خۆیــان دەچنــە 

ــن. ــە ســەرچاوەکانی دەبینی ــەوەو ســود ل ناوی

هەرگیز توێژینەوەی خۆتان بە وەرگێڕان مەکەن

ــە وڵاتانــی ئەوروپــی یــان عەرەبــی  ــەو قوتابیــە کوردانــەی کــە ل زۆرێــك ل
دەخوێنــن توێژینەوەکانیــان بــە کــوردی دەکــەن و دواتــر وەری دەگڕێــن بــۆ 
عەرەبــی یــان ئینگلیــزی، لــە کاتێکــدا پێــش ئــەوەی بچنــە زانکــۆ مەرجــی 
زمانیشــیان تێپەڕانــدووەو ئاستێکیشــیان لــە زمانەکــەدا هەیــە، بــەڵام 
متمانەیــان بــە بەهێــزی زمانەکــە نــی یــەو وا بەباشــتر دەزانــن کە بــە کوردی 
بیکــەن و دواتــر وەری بگێــڕن، زۆرێــك کێشــەی بــۆ دروســت دەبێــت و دواتر 
ئــەو ئامانجــەی خــۆی داینــاوە لــە زمانەکــەی تــردا بــەدی نەهاتــووە! وەیــان 
کێشــەی بــۆ دروســت بــووە لــە شــێوازی ئامــاژەی ســەرچاوەکاندا، هەربۆیــە 
ــی بخوێنێــت ڕاســتەوخۆ  ــە هــەر زمانێــك قوتاب ــڕوای ئێمــە ب ــە ب گرنگــە ب
ــی  ــرو وەرگێڕان ــی ت ــۆ زمان ــا ب ــێت و پەن ــە بنوس ــەو زمان ــی ب توێژنەوەکان
ــی زۆری  ــت و کاتەکان ــی دەکوژێ ــتی زمانەک ــە ئاس ــە ئەوکات ــات، چونک نەب

بەهــۆی وەرگێڕانــەوە لــە دەســت دەردەچێــت، بــۆ نموونە کەســێك ماســتەر 
دەخوێنێــت و مــاوەی خوێندنەکــەی یــەك ســاڵە ٩ مانگــی کۆرســات دەکات 
و تەنهــا ســێ مانگــی بــە دەســتەوەیە بــۆ توێژینــەوەی ماســتەرنامەکەی و 

ئــەو وەرگێڕانــە کاتەکــەی و ئامانجەکانــی لــێ دەشــێوێنێت.
چۆنیەتی توێژینەوە

*ڕەچاوکردنــی بنەماکانــی توێژینــەوە، وەك ڕوونــی لــە بابەتــی بوونــدا بــۆ 
نموونــە بــەم شــێوەی لای خــوارەوە

*سەردێڕ بۆنموونە )گرنگی زانستی شەرعی لە ئەوروپادا(
پیشەکی، ناوەرۆك، کۆتایی، سەرچاوەکان

ــەوەی  ــی ئ ــە ڕوون ــت ب ــەکی دەبێ ــەکیدا، پێش ــە پیش ــت ل ــاس دەکرێ *چ ب
لــەو توێژینەوەدایــە بیخاتــە ڕووی.

ــت، وەك  ــدا بێ ــەواوی لەســەر باســەکە تی ــت ووردەکاری ت ــاوەرۆك دەبێ *ن
ڕای پســپۆڕانی ئــەو بــوارە، ڕا جیــاوازەکان، وە ڕای قوتابــی خــۆی وەك 

ــوارە. ــەو ب ــی ئ ــەنگاندنی توێژەران ــك و هەڵس توێژەرێ
ــدا  ــە کۆتای ــەوە ل ــەو توێژین ــەرەنجامی ئ ــی س ــە کورت ــت ب ــای دەبێ *کۆت
دەربکەوێــت کــە بــە چ ئاراســتەیەك گەشــتووە، ناکرێــت هــەر ڕای پســپۆڕان 

نقــڵ بکرێــت و توێــژەر تەنهــا دەوری نقڵکــردن ببینێــت!
*ســەرجاوەکان، زۆر گرنگــە قوتابــی ئــاگای تــەواوی لــەو ســەرچاوانە بێــت 
کــە ســودی لــێ وەرگرتــوون، ئەگــەر هــەر ســەرچاوەیەكی بەکارهاتــوو 
و  ڕەچاوبــکات  بنەمایانــە  ئــەو  دەبێــت  دەق  وەك  لێوەرگیرابــوو  شــتی 
وێنەیەکــی وا نیشــانی خوێنــەر بــدات بــە ڕوونــی دیــار بێــت ئــەو دەقــەی 
هــی کێیــەو لــە کوێــوە وەرگیــراوە، بــۆ نموونــە بخرێــت بــە نێــو کەوانــەوە 
بــەم شــێوەیە »ان الأخــلاق کظاهــرة واقعیــة فــي حیــاة الانســانیة، لا 
ــە دوای  ــت ل ــدا بی ــاژەی تێ ــت ئام ــا« وە دەبی یمکــن تفســرها تفســیرا عقلی

ــە کوێــوە وەرگیــراوە وەك نــاوی  داخســتنی کەوانەکــەوە بــە کورتــی کــە ل
کتێبەکــەو ژمــارەی لاپەڕەکــەی بــەم شــێوە )الاســلام بیــن الشــرق والغــرب 
لا ١٧٨( ئەمــە دەکرێــت لــە حاشیەشــداو وە لەنــاو بەحسەکەشــدا ئامــاژەی 
تێــدا بیــت هــەر ئاســاییە، خــۆ ئەگــەر دەقەکــە وەك خــۆی نەهێنرابــوو بەس 
فکرەکــەی هێنرابــوو ئــەوا بەهەمــان شــێوە دەبێــت تەنهــا کەوانــەی یەکــەم 
ــەڵام  ــەرچاوەیە ب ــان س ــەی هەم ــە فکرەک ــارە ک ــر دی ــەوە ئیت ــت، ئ داناخرێ
بــە ووشــەی توێــژەر  خــۆی، ئیتــر ئــەوەی لــە نێــو کەوانــەدا نەبــوو قســەی 
توێــژەر خــۆی دەبێــت ناکرێــت توێــژەر هەمــوو توێژینەوەکــە قســەی 
خــۆی بێــت، وەیــان هەمــووی هــی کەســی تــر بێــت، وەیــان دیــار نەبێــت 
ــەنگیەکی  ــت هاوس ــرە! دەبێ ــی ت ــی توێژەرێک ــی و چ ه ــەی خۆیەت چ قس
بــاش لــەو نیوەنــدەدا ڕەچاوبکرێــت، بەشــێوەیەك زۆرتریــن ســەرچاوە 
بخوێنێتــەوەو بــەکار بهێنێــت و ماهیەتــی خۆشــی تێــدا دەربخــات، هەمــوو 
ــە کۆتایــی توێژینەوەکــەدا  ــووە دەبێــت ل ــەو ســەرچاوانەی کــە بەکارهات ئ
ــز  ــۆ خــوارەوە ڕی ــەد ب ــدی ئالفەب ــە ڕوونــی و بەشــێوەی ڕیزبەن هەمــووی ب

بــکات بــەم شــێوەیە

ــردووە،  ــی ک ــەی چاپ ــەو دەزگای ــەی، ئ ــاوی کتێبەک ــەر، ن ــاوی نووس ــە ن وات

ــردن. ــاڵی چاپک س

جیاوازی توێژینه وه ی زانكۆكانی ئه وروپا و كوردستان

ئێمــە گــەر ســەرنج لەســەر توێژینــەوەو بنەماکانــی توێژینــەوە بدەیــن 
ئــەوا دەبێــت جیــاوازی توێژینــەوە نەبێــت نــەك لــە کوردســتان و ئەوروپــا 
بەڵکــو لــە هیــچ وڵاتێــك، چونکــە ئــەو بنەمایانــەی کــە توێژینــەوەی لەســەر 
بونیــاد دەنرێــت بــە زمانــە جیــاوازەکان هەمــووی بەردەســتن و زانکۆکانــی 
جیهانیــش پشــتیان پــێ دەبەســتن، ئــەوەی وەك بنەمــای زانســتی و گــەر لــە 
ڕوکەشــدا بەجیــاواز دەبینرێــت تەنهــا ڕووکەشــیەو لــە ناوەرۆکــدا جیاوازی 
لــە تیــۆری توێژینــەوەدا شــتێکی ئەوتــۆ نــی یــە، گشــت توێژەرانــی بــواری 
توێژینــەوە کۆکــن لەســەر ئــەوەی کاتێــك توێژینەوەیــەك دەکرێــت دەبێــت 
کێشــەیەك یــان بابەتێــك هەبێــت بــۆ توێژینــەوە لەســەرکردن و دواتــر 
ئەنجامــی توێژینەوەکــە دیــار بێــت، گــەر وەك زانســتی بیــرکاری لێکــی 
ــار  ــد زۆرج ــتەوە، هەرچەن ــە دەس ــدات ب ــك ب ــەکە ئەنجامێ ــەوە کێش بدەین
توێــژەر ناتوانێــت ئەنجامیــش بــدات بــە دەســتەوە بــەڵام بەلانــی کەمــەوە 
دەبێــت لای خوێنــەر قەیرانــەکان بخاتــە ڕوو، هــەروەك چــۆن گرنگــی هەیــە 
ئــەو ســەرچاوانەی کــە پشــتی پــێ دەبەســترێت بــە ڕوونی لــە توێژینــەوەدا 
دیــار بێــت کــە کام بڕگــەی بــۆ کــێ و وە کام بیرۆکــەی بــۆ کــێ دەگەڕێتــەوە.

ئــەوەی لــە زانکۆکانــی کوردســتان دەبینرێــت زیاتــر پڕکردنــەوەی ئــەو 
بۆشــاییەیە کــە بــۆی دیارکــراوە وەك ڕێــژەی نووســین گەرنــا چ وەك بنەمــا 
تیۆریــەکان و چ وەك ڕوونــی دەق و بیرۆکــەکان زۆجــار لادانــی بەرچــاوی 
پێــوە دیــارە، ئەویــش زیاتــر بــۆ لاوازی ئــەو سســتمە دەگەڕێتــەوە کــە 
ــە  ــۆکان ل ــۆ زانک ــا ب ــە بەریتانی ــە ل ــۆ نموون ــەن، ب ــێ ناک ــۆکان کاری پ زانک
 Turnitin  ــەی ــەوە توێژینەوەک ــەو بەرنام ــەی ئ ــە ڕێگ ــە ل ــەن، ک ٩٨% دەک
کار بــە سســتمی تێرنتئــن ی تێــدا دیــار دەکرێــت، واتــە گــەر قوتابــی یــان 
ــاری  ــە زانی ــودی ل ــی س ــژەی نەرێن ــێوەیەکی Plagiarism ڕێ ــژەر بەش توێ
وەرگرتبێــت ئــەو بەرنامەیــە دیــار دەکات و توێژینەوەکــە وەرگیــراو نابێــت، 
لــە کوردســتاندا جگــە لەوەی ئــەو بەرنامە یــان بەرنامە هاوشــێوەکانی کاری 
پێناکرێــت هەتــا زۆرجــار توێژنــەوەکان لــە ڕووی تیۆریشــەوە پێچەوانــەی 
بنەمــا زانســتیەکان توێژینــەوە دەکرێت، بــۆ نموونە ســەیری توێژینەوەیەك 
دەکەیــت توێــژەرە دەکەیــن چەندیــن لاپــەڕە دەخوێنیتــەوە دیــار نــی یــە 
ئــەم دەق و بیرۆکانــە هــی خــودی نوســەرە یــان لــە ســەرچاوەیەکەوە 
ــە ســەرچاوەکاندا توێــژەر دەیــان نــاوی کتێــب ڕیــز  وەرگیــراوە، زۆرجــار ل
ــی  ــدا ن ــۆی تێ ــان ب ــچ ئاماژەیەکی ــەدا هی ــاو توێژینەوەک ــەڵام لەن دەکات ب
یــە، کــە ئەمــە پێچەوانــەی توێژینــەوەی زانســتیەو خوێنــەر چــۆن بزانێــت 
کام لــە بڕگەکانــی توێژینەوەکــە دەگەڕێتــەوە بۆئــەو ســەرچاوانەی کــە لــە 

ــاژەی پێکــراوە. ــەدا ئام ــی توێژینەوەک کۆتای
تــر وای کــردووە  بنەمایەکــی دروســت و زۆر کاری  هــۆکاری نەبوونــی 
ببینرێــت،  لاواز  بــە  زۆر  کوردســتان  زانکۆکانــی  توێژینــەوەی  ئاســتی 
ــێوەیەك  ــەوە بەش ــار دۆزراوەت ــوارەدا زۆرج ــەم ب ــی ل ــەش گەندەڵ هەربۆی
کاکــی بەنــاو توێــژەر توێژینــەوەی زانکۆیــەك یــان کەســێکی تــری بەنــاوی 
خۆیــەوە کــردووە، لــە زانکۆکانــی ئەوروپــا کاتێــك قوتابــی توێژینەوەیــەك 

پێشــکەش دەکات دەبێــت بــە شــێوەی کۆپــی و هــەم ئەلترۆنــی پێشکەشــی 
بــکات بــۆ ئــەوەی ئــەو توێژینــەوە بچێتــە نــاو سســتمی ئەلکترۆنیــەوە تــا 
ــەڵام  ــت، ب ــەکاری بهێنێ ــۆی ب ــۆ خ ــت ب ــر نەتوانێ ــێکی ت ــدەدا کەس ــە ئاین ل
ــەوەکان دوای  ــە توێژین ــك ل ــت و زۆرێ ــەو کاری پێناکرێ ــتاندا ئ ــە کوردس ل
ــێ دەنیشــێت و ون دەبێــت، جگــە  ــدا تــۆزی ل ــە مەخزەنەکان چەنــد ســاڵ ل
ــرە  ــەیەکی ت ــوارەدا کێش ــەم ب ــۆی ل ــۆ خ ــی ب ــوردی خۆش ــی ک ــەوەی زمان ل
ــس و  ــتمی ئۆفی ــاو سس ــە ن ــراوە بخرێت ــە نەتوان ــەم زمان ــتە ئ ــا ئێس ــە ت ک
ئەلترۆنیاتــی جیهانیــەوە ئەمــەش دیســان کاریگــەری نەرێنــی لەســەر 

زانســتی توێژینــەوەکان دەبێــت و دەرگای نەرێنــی دەکاتــەوە.
ــدە  ــەوە ئەوەن ــەو سســتمەدا سەرپەرشــتیارانی توێژین ــی ئ ــەڵ نەبوون لەگ
ماڵپەڕانــەی  لــەو  گــەڕان  ڕێگــەی  لــە  بتوانــن  نیــن خۆیــان  چاوکــراوە 
کــە بــواری گــەڕان تێیــدا فراوانــە بەدواداچوونــی وردی بــۆ بکــەن، لــە 
زانکۆکانــی ئەوروپــا کاتێــك قوتابــی توێژینــەوە پێشــکەش دەکات دەبێــت 
ــە جێگەیەکــی تــر پێشــکەش نەکرابێــت و  واژۆی بــکات ئــەو توێژینــەوە ل
ــەوەی فەســڵ دەکرێــت لێپێچینــەوەی یاسایشــی  بــە پێچەوانــەوە جگــە ل

ــت. ــە دز دەژمێردرێ ــاییەوە ب ــە ڕووی یاس ــت و ل ــەر دەکرێ لەس

خوێندن له  دووره وه  وه یان له سه ر تۆڕی ئه نته رنێت

بــۆ ئــە و کاســانە ی کــە  خولیــای خوێندنــن و وه  ڕێگرهە بــووه  وه یــان هە یــە  
لە بە رده میانــدا. ئاشــکرایە  هــۆی پێشــکە وتنی ووڵات، هۆشــیاری کۆمە ڵگــە ، 
خوێندنە وه یــە .  ڕێگــە ی  لــە   تــر  زۆرێکــی  وه   گرفتــە کان،  چاره ســە ری 
ــە ر  ــە وه ی ده رگاکان، هــە ر لە ب ــۆ کردن ــدن کلیلێکــە  ب ــن خوێن ــن بڵێی ده توانی
ئە مە شــە  گرنگیە کــی زۆری پــێ دراوه و لــە  ئاینــی ئیســلامدا ئاشــکرای 
هە مــوو لایە کــە ، یە کــە م ئایە تــی قورئانــی پیــرۆز کــە  دابــە زی بــە  )بخوێنــە ( 
كَ الَّــذِي خَلقََ(  ســوره تی  ده ســتی پــێ کــرد وه ك ده فە رمــووی )اقْــرَاأ بِاسْــمِ رَبِّ
علــق ١ بــە ڵام بە داخــە وه  ئە وه نــده ی کە ســانی نــا  مســوڵمان ســودیان لــە وه  
وه رگرتــووه  بە شــیوه یە کی گشــی، ئێمــە  ئە وه نــده  ســودمە ند نە بوویــن 
ووڵاتانــی  لــە   بکە یــن  نە خوێنــده وار  ڕێــژه ی  ســە یری  ئە گــە ر  لێــی. 
ئیســلامی بــە  بــە راورد لــە  گــە ڵ ووڵاتانــی تــردا زۆر زۆره ، نامانە وێــت بــاس 
ــە وه ی  ــر. ئ ــۆ بابە تێکــی ت ــە کان بکە یــن ده کرێــت وازی لێبهێنیــن ب ــە  گرفت ل
ــدن  ــرد خوێن ــان پێک ــە ره وه  ئاماژه م ــە  س ــینە دا وه ك ل ــە م نوس ــتە  ل مە بە س
ــە   ــانە ی ک ــە و کە س ــە ، زۆرن ئ ــۆڕی ئە نتە رنێت ــە ر ت ــان لە س ــە  دووره وه  وه ی ل
حە زیــان لــە  خوێندنــە  بــە ڵام بە هــۆی کۆمە ڵــە  مە رجێــك بــۆ خوێنــدن! 
ــە ڵام  ــده ن، ب ــە و پرۆســە یە  ئە نجــام ب ــن ئ ــە وه  ناتوان ــێ گرفت ــان کۆمە ڵ وه ی
ئە نتە رنێــت مە جالێکــی  تــۆڕی  لە ســە ر  لــە  دووره وه  وه یــان  خوێندنــی 
ــز  ــۆ بە هێ ــان ب ــە رده م قوتابی ــە  ب ــانکاریە کی زۆر ده خات ــرو وه  ئاس فراوانت
ــی  ــا پلە کان ــە ش هە ت ــی بڕوانام ــۆ وه رگرتن ــا ب ــاره وه . هە ت ــە و ب ــان ل کردنی
زانکــۆ و وه  بــە ره و ســە روتریش، زۆرن ئــە و زانکــۆو مونە زه مانــە ی کــە  
ــە وه   ــە  ئە نتە رنێت ــانی ل ــە  ئاس ــت. ب ــوه  ده کرێ ــان لێ ــۆره  خوێندنە ی ــە م ج ئ

ده توانرێــت بدۆزرێنــە وه . نمونــە ی ئــە م جــۆره  خوێندنانــە  ناســراوه  بــە 

)Distance Learning(  ئە وانە ی کە  لە  خوێندن دواکە وتوون وه یان 
گرفتێك لە  گرفتە کانیان هە یە یان هە بووه   ده توانن لە م ڕێگە وه  تە عویزی 

بکە نە وه و، وه  بگە ن بە و ئاوات و مە رامە کانیان.

ئەوروپا

فێربوونیــان  و  خوێنــدن  هەلــی  گەورەتریــن  هەنــدەران  کوردانــی 
لەبەردەســتدایە، حــەق وایــە ئــەو دەرفەتــە بقۆزنــەوە، ســەدان دەزگای 
فێرخــوازی جــۆر بەجــۆر بــە تەکنیکــی زۆر بەهێــزەوە هەیــە لــەم وڵاتانــەدا، 

جێگــەی ئەوەیــە خولیــای بیــری گەنجەکانمــان بێــت.
===

سســتمی خوێنــدن و فێربــوون لــەم وڵاتــەدا جگــە لــە گرنگــی لایەنــی 
نموونــەی  مامۆســتاکان  خۆشیشــە،  و  چێــژێ  مایــەی  زانســتیەکەی 
مامۆســتا، ئامێــرەکان لــە پێشــکەوتووترین ئامێرەکان، گشــت کەرەســتەکان 

بەردەســتە، تەنهــا ئیــرادەی ڕاســتەقینەی دەوێــت.
===

ســەیرم بــە هەندێــك لــە گەنجــان دێــت لەم وڵاتــەدا، هــەر کــە دەگات یەکەم 
کار کــە دەیــکات دانانــی ســەتەلایتە بــۆ کەناڵــە کوردیــەکان، بــرا باشــەکەم 
یــەك شــەقی پیاوانــە لــە ســەحنەکە هەڵدەو بــڕۆ بــەدوای خوێندنــدا بگەڕێ، 
هــەر کەناڵــە کوردیــەکان بــوو ڕەنجــی زۆرینــەی بێــوەر کــرد، ئــەوە نــی یــە 
خــوا پێمــان نەگرێــت دەڵێــن کەناڵێــك هەیــە هــەر کــە کارەبــا هاتــەوە فلیمــە 

یــاروان دەخاتــە ســەری!

===
لــە داخــی هەندێــك کەس ناوســکم بــای کردووە! ئاخــر نەتەقیتــەوە لە داخا، 
ــرا ئــەو موجازەفــە گــەورەی کــردووەو گەشــتووتە ئەوروپــا، ئیقامــەی  کاب
وەرگرتــووە، گشــت دەرگاکانــی بــە ڕوودا کراوەتــەوە، کەچــی شــەو و ڕۆژ 
خەریکــی کاری خراپــە! لەبــری خوێنــدن و ئیســتغلال کردنــی وەقتەکانــی! 
ــر  ــەی لەبی ــە کوردیەک ــن واللە باش ــتانیش دەڵێ ــەوە کوردس ــی دەچێت کەچ
لەبیــر  ئەخلاقەکــەی  مــاوە  لەبیــر  زمانەکــەی  گیــان  بــرا  کاکــە  مــاوە! 

ــەوە! چووەت
===

کوردستان

بــە ســەقەتی کاری  لــە ٩١ەوە  لــەم وڵاتــەدا هــەر  سســتمی پــەروەردە 
لەســەر دەکرێــت و چینــی مامۆســتا بەچەندیــن جــۆر لــە ســایکۆلۆژی 
تاکــدا ســوكکرا، ئەویــش بــەوەی کۆمەڵێكــی نەخوێنــدەوار بــە دەورەیەکــی 
خێــرا کــرد بــە مامۆســتاو دواتــر هەتــا پلــەی بــەرزی وەزیفیشــی پــێ درا، 
ــە پرۆفیشــناڵیەت نەمــاو  ــدی مامۆســتاو کارکــردن ب ــەوە تایبەتمەن دوای ئ
وانەکانیــان ســەقەت کــرد بــە تێکەڵکردنــی و وتنــەوەی بــە مامۆســتای 
جیــاواز، بەرزبوونــەوەی پلــە لــە کۆمیتــەو لقەکانــدا بڕیــاری لەســەر دەدراو 
ــێ  ــانی پ ــان و داکش ــتەکان هەڵکش ــدەوارەکان ئاس ــتگیری نەخوێن ــە پش ب
ــەر  ــەك لەب ــت و هەری ــەنگیەکانیان دەپاراس ــارە هاوس ــە پ ــا ب ــرا، تەنه دەک
موچەکــەی ســەری خــۆی شــۆڕ دەکــردوو هەمــوو ئەوانــەی قبــوڵ دەکــرد، 
ئێســتە وا موچەکــەش خرایــە مەترســی دواکەوتــن و فەوتانــەوەو دەردی 

ــە. ــەو جوان ــێ موچەک ــرا دەڵ کاب

===
پرۆســەی خوێنــدن و فێــرکاری و ئاســتی زانســتی خوێنــدن بــە شــێوەیەکی 
گشــتی لــە عێــراق و هەرێمــی کوردســتاندا جێگــەی تێبینیــەو زۆرجــار 
ــەش  ــا نێودەوڵەتیان ــەو دات ــی ئ ــە پێ ــت، ب ــوە دەکرێ باســت و خواســتی لێ
کــە ئاســتی زانســتی دەپێوێــت عێــراق و هەرێمــی کوردســتان لــە ئاســتێکی 
بکرێــت،  لەســەر  کاری  بایەخــەوە  بــە  ئەوەیــە  نزمدایــەو جێگــەی  زۆر 
ــە  ــە ل ــەو کەرەســتانەی ک ــی و گشــت ئ ــی و جۆریەت ــەر ســەیری چۆنیەت گ
ــە عێراقــدا  ــە ووڵاتانــی جیهانــدا ل خزمــەت خوێندنــدا بــەکار دەهێنرێــت ل
زۆرێکــی هــەر بوونــی نــی یــە، وەیــان بوونــی هەیــەو تــا ئێســتە ســودی لــێ 
نەبینــراوەو کاری پــێ نەکــراوە، بــۆ نموونــە سیســتمی خوێنــدن لــە ڕێگــەی 
ــاڵی  ــد س ــە چەن ــەت ل ــە تایب ــاڵانە ب ــن س ــن(، دەبینی ــەوە )ئۆنلای ئەنتەرنێت
ــێ شــوماری  ــەروەتێکی ب ــی کوردســتان س ــی هەرێم ــردوودا حکوومەت ڕاب
لــە قوتابیانــدا ســەرف کــردووە بــە ناردنیــان بــۆ ووڵاتانــی دەرەوە، لــە 
کاتێکــدا ناڵێیــن هەمــووی، بــەڵام بەشــێکی زۆری دەیــان توانــی لــە ڕێگــەی 
ئۆنلاینــەوە هەمــان مەبەســت بپێکــن بــە بڕێکــی زۆر لــەوە کەمتــر کــە 
ســەرفکراوە بۆیــان، جگــە لــەوەی دەیانتوانــی لەگــەڵ خوێندنەکەشــدا 
جێگــەو پۆســتەکانیان بــە بەتاڵــی نەمێنێتــەوە، بــۆ نموونــە مامۆســتای وا 
ــۆ خوێندنــی ماســتەر یــان دکتــۆرا کــە زیاتــر  هەیــە بەهــۆی ســەفەرەوە ب
ــی  ــە قوتابیەکان ــك ل ــەولاوە زۆرێ ــت ل ــەیر دەکرێ ــی س ــودێکی تاک وەك س
ــەوەی  ــراوە وەك ل ــر ڕای ک ــان زیات ــەوەو کارەکانی ــتا ماونەت ــێ مامۆس بەب

ــێ بدرێــت. گرنگــی زانســتی پ
ئاســانکاریش  بــۆ خوێنــدن هــەروەك زۆر گونجــان و  زۆر ڕێگــە هەیــە 
ــی  ــر قوتابیان ــی ت ــەر ووڵاتێک ــتانیش وەك ه ــت کوردس ــە دەکرێ ــە، ک هەی
پــێ ســودمەند بــکات، نــەك ئــەو ئاســتە فراوانــە لــە دونیــادا دروســت 

بــووەو کاری پــێ دەکرێــت لێــرە بەرتەســك بکرێتــەوە، کــە دەتوانرێــت 
ــە  ــەوە، ل ــەم بکرێت ــش زۆر ک ــتی نەخوێندەواری ــا ئاس ــەوە هەت ــەم ڕێگەی ل
ــان و  ــش و کاری خۆی ــەڵ ئی ــوو لەگ ــاڵا چ ــانی بەس ــە کەس ــدا زۆر ل ووڵاتان
ناوماڵیشــدا لــە ڕێگــەی ئەنتەرنێتــەوە تــا پلــەی دکتــۆرا بەدەســت دەهێنــن. 
ــە پاســپۆرت  ــدەی ل ــەم جــۆرە کەســانە ئەوەن ــۆ ئ ــە کوردســتان ب کەچــی ل
و فیــزای دەرچــوون و هاتــن دەکۆڵنــەوە ئەوەنــدە تێــزی دکتۆراکــەی و 
زانســتەکەی هەڵناســەنگێنن و لــەو جــۆرە کەســانە ســوودمەند بــن و هــەم 

ــن. ــارەوە بنێن ــەم ب ــدی ل ــگاوی ج ــە هەن ــر ک ــانی ت ــۆ کەس ــن ب هاندەرب
===

کۆتایی:-
ــە  ئــەوەی کــە باســکرا تەنهــا خوێندنەوەیــەی ســەرپێی و جوڵانــی گەنجان
بــە زمانــی ئاســایی و وەك پەیامــی کــورت و دان بــە گوێیانــداو جوڵانیــان 

لەپێنــاو ئامانجێــی گــەورەدا.

